
■ (rtr) Ier è stà la premiera en
chasa RTR dal film «Sandro
n’è betg Renzo» da la Televi-
siun Rumantscha. 

Il film è vegnì preschentà a

las medias. Il film tracta 
las sumeglientschas e diffe-
renzas tranter l’anteriur mi -
ster Svizra 2005 Renzo Blu-
menthal ed il mister Svizra

2012 Sandro Cavegn. – En 
ils Cuntrasts vegn il film mus-
sà la dumengia, il 1. da set-
tember 2013 a las 17.25 sin 
SRF 1.

Premiera dal film «Sandro n’è betg Renzo»
mad

■ l’aura

Chavacristallas 
disgrazià

(lq) Il chavacristallas Michel Ca-
saulta (55) da Lumbrein è sa disgra-
zià sut il Frunthorn sin territori dal
vischinadi da Vrin. Sco la polizia
scriva è l’accident probabel capità
gia il mardi. Suenter che l’um che
era charrà la damaun cun ses Quad
vers Vanescha n’era betg turnà a
chasa è ina gruppa da la secziun
CAS Piz Terri ida anc mardi saira a
la tscher tga da l’um e cuntinuà cun
quella la mesemna. Pir la gievgia en
damaun ha in helicopter da la Rega
chattà il chavacristallas. La polizia
va da quai anora che l’um saja mort
pervia da crappa crudada a val.

Chaud e bel
Situaziun generala: In bratsch da
la zona da pressiun auta da las
Azoras procura en Svizra per ina
stabilisaziun da l’aura.

Oz: Per la gronda part sulegliv.
En la Bassa e per lung da las Alps
avant mezdi anc intgins ni-
vels. La damaun enturn
11 grads, il suentermezdi
23 grads. Cunfin da nulla
grads sin 3400 meters. 

Prognosa: La sonda sulegliv ed
enturn 24 grads. La dumengia va-
riabel. En l’ost intgins uradis. Il
glindesdi per gronda part sule-
gliv, en l’ost da la Svizra anc ni-
vels. Mardi bel e chaud.

Mustér

Glion

Cuira

Tavau

Zernez
Tusaun

Arosa

Scuol

Spligia

Mesocco

San Murezzan

Sta. Maria

Landquart

Poschiavo

17°
11°

19°
13°

20°
14°

20°
15°

17°
13°

17°
13°

17°
13°

20°
15°

20°
15°

25°
18°

17°
13°

25°
18°

23°
17°

25°
18°

■ frina fa perina 55 giuventetgna cadi

da Hansjörg TracHsel,
presidenT da la regenza

Idat temas che determi-
neschan la discussiun

publica per emnas e per
mais. Els mobiliseschan ils
aderents ed ils adversaris e
chaschunan debattas ani-
madas en la glisch ferma da
las medias. L’agir statal sto
dentant er ademplir in-
cumbensas pitschnas e in-
spectacularas ch’èn zunt
impurtantas per singulas
persunas, ma che na ve -
gnan strusch remartgadas
en la publicitad. Ina tala
incumbensa è l’integraziun
da persunas cun impedi-
ments en il mund da lavur.

En differents lieus dal
chantun Grischun la-

vuran gia intginas persunas
cun impediments en
l’uschenumnà emprim
martgà da lavur. Ellas lavu-
ran en orticulturas u en ga-
raschas, en lavuratoris per
maschinas agriculas u en
manaschis d’electricitad, en
administraziuns communa-
las ubain en chasas da per-
sunas attempadas, en fa -
tschentas da construcziun
u en hotels. Ils patruns dat-
tan la pussaivladad a que -
stas persunas da collavurar
en lur manaschi. Els han
chattà per e cun las persu-
nas cun impediments in-
cumbensas ed activitads

ch’ellas san liquidar e ch’èn
ina sfida per ellas. E talas
incumbensas permettan a
las persunas cun impedi-
ments da sa participar al
mintgadi normal da la la-
vur en la firma. Questas
collavuraturas e quests col-
lavuraturs vegnan duvrads,
er sche lur capacitad da
prestaziun è reducida per-
via da lur impediment. El-
las ed els adempleschan
bain ed en moda fidada lur
incumbensas ed èn sa cha-
pescha ina part dal team. 

Cun crear la nova lescha
d’integraziun da per-

sunas cun impediments
han ils purtaders da las de-
cisiuns politicas dal chan-
tun Grischun manifestà la
voluntad da promover l’in-
tegraziun da persunas cun
impediments en l’emprim
martgà da lavur. Quai duai

vegnir cuntanschì cun in-
demnisar ils patruns che
engaschan en lur manaschi
ina collavuratura u in col-
lavuratur cun in impedi-
ment cun ina contribuziun
finanziala per lur custs
d’assistenza supplementars.
Oz vegnan sustegnidas cir-
ca 40 persunas cun impe-
diments e lur patruns en
questa moda.

Il chantun sto – sin fun-
dament da la nova lescha

d’integraziun da persunas
cun impediments – finan-
ziar e garantir las enconu-
schentas purschidas staziu-
naras per persunas cun im-
pediments. El paja contri-
buziuns da gestiun essen-
zialas a favur da plazzas da
dimora e da lavuratori.
Cun questa lescha è er ve -
gnida creada la basa per
promover e per sustegnair
finanzialmain l’engascha-
ment da persunas cun in
handicap en l’emprim
martgà da lavur. Questa
purschida integrativa è a
medem temp ina sfida ed
ina schanza per tuts. Per
quest intent basegni pa-
truns che ristgan da far
quest experiment e ch’èn
pronts, ensemen cun lur
collavuraturas e cun lur
collavuraturs, da porscher
ad ina persuna cun in im-
pediment ina plazza en lur
ravugl.

Persunas impedidas lavuran en l’emprim
martgà da lavur – ina schanza per tuts

■ tribuna politica

■ novitads www.rtr.ch

Zuoz
La radunanza communala ha de-
cidì cun 70 cunter 62 vuschs
d’acceptar l’iniziativa inoltrada
che pretenda che Zuoz dovria a
lunga vista ina chasa da parcadi.
La varianta d’ina chasa da parcadi
en il minz na plascha betg als vo-
tants. Il schaner 2012 aveva il su-
veran perquai refusà in project da
9,7 milliuns en il center dal vitg.
Il cussegl communal ha ussa da
preschentar alternativas ad ina da
las proximas radunanzas.

Soglio
Dapi ils 20 d’avust 2013 è l’altar
en la baselgia refurmada a Soglio
vid. Insatgi ha engulà la bibla
ch’era là sin maisa durant plirs
onns en la baselgia San Lorenzo.
Percurschì che la bibla manca ha
la calustra da la baselgia, Fiorella
Willi. La bibla engulada era ina
traducziun da la versiun da Gio-
vanni Diodati e stampada l’onn
1822. La bibla n’aveva betg ina
valur commerziala, mabain ina
per ils possessurs.

Ferrera
Il suveran da Ferrera en Val d’A -
vras ha dà glisch verda al project
per la nov’ovra idraulica pitschna
«Aua da Mulegn». La radunanza
communala da mesemna saira ha
approvà il credit da passa 1,8 mil-
liuns. Ils votants han er ditg gea
ad in credit da bun 71 000 francs
per il rempar cunter crappa
«Gold scumandò» ed ulteriurs
credits da total 110 000 francs.
Tranter auter per la projectaziun
per ina nova serenera.

